
Tél : 0788618016 / 0786024030
B. P. 49 KIBUYE
E-mail:  rutsirodistrict@rutsiro.gov.rw

ITANGAZO RIJYANYE N’ITANGIRA RY’AMASHURI
Ubuyobozi bw’ Akarere ka RUTSIRO bushingiye ku ngengabihe yatangajwe na Minisiteri y’Uburezi (MINEDUC), bunejwe no kumenyesha ababyeyi, abarimu n’abanyeshuri ko igihembwe cya mbere cy’umwaka w’amashuri wa 2021/2022 kizatangira kuri uyu wa mbere tariki ya 11 Ukwakira 2021. Buboneyeho kwibutsa ababyeyi bose ibi bikurikira : 
· Kohereza abana ku ishuri ku gihe nk’uko MINEDUC yabitangaje. Uzagira uruhare mu gukereza umwana cyangwa  kumuvutsa ishuri  azabihanirwa n’amategeko;
· Abana bose kuva mu mu mashuri y’incuke kugeza mu mashuri yisumbuye biga bataha (day students) bagomba gufatira ifunguro rya saa sita ku ishuri bityo ababyeyi barasabwa gutanga uruhare rw’abo kugira ngo abana babashe kurya;  
· Ababyeyi barasabwa kohereza abana babo bambaye impuzankano y’ishuri (uniform), inkweto n’udupfukamunwa kandi  bafite ibikoresho by’ishuri ;
· Ababyeyi n’abarimu barasabwa gutoza abana umuco wo kugira isuku ku mubiri, ku myambaro, aho batuye no ku ishuri no kubahiriza amabwiriza yose yo kwirinda COVID-19, abayobozi b’amashuri bakagenzura ko byubahirizwa kandi ko ibisabwa ikigo byose bihari ku buryo buhoraho ;
· Ibyo bigo byose by ’amashuri abanza bisabwa kwakira abana b’incuke kuva nibura ku myaka itatu (3years old) kugeza kuri itandatu naho mu mashuri abanza bakira abana kuva ku myaka nibura itandatu (6years old) kuzamura; 
· Abanyeshuri barashishikarizwa kwiga neza kuko ntawimukira mu mwaka ukurikira atatsinze neza amasuzumabumenyi n’ibizamini by’umwaka arimo.   
Bikorewe i Rutsiro, ku wa 08/10/2021

